ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1.
	Կարգավորման ենթակա ոլորտի կամ խնդրի սահմանումը, առկա իրավիճակը և անհրաժեշտությունը

	
	Կառավարության 2024 թվականի մայիսի 2-ի N 640-Ա որոշման (այսուհետ՝ Որոշում) համաձայն՝ «Նորամուծության և ձեռներեցության ազգային կենտրոն» պետական ոչ առևտրային կազմակերպությունը (այսուհետ՝ Կազմակերպություն) գտնվում է լուծարման գործընթացում (գտնվելու վայրը՝ Հայաստանի Հանրապետություն, քաղաք Երևան, Կոմիտասի 49/3, պետական գրանցման համարը` 264.210.08633, ՀՎՀՀ՝ 00099892):
Կազմակերպության դրամական հոսքերի աղբյուր են հանդիսացել ՀՀ պետական բյուջեից դրամաշնորհի տեսքով տրամադրվող միջոցները, և լուծարման հանձնաժողովի ստեղծման պահից ընթացիկ պարտավորությունների մարման համար ֆինանսավորում ստանալու նպատակով Էկոնոմիկայի նախարարություն են ներկայացվել համապատասխան ֆինանսավորման հայտեր: Էկոնոմիկայի նախարարության կողմից ֆինանսավորման պարագայում լուծարման հանձնաժողովն ապահովել է պարտավորությունների մարման գործընթացը 2024 թվականի կտրվածքով։
Պետական եկամուտների կոմիտեի նախագահի 2024 թվականի հունիսի 4-ի N3008881 հանձնարարագրի համաձայն՝ Կազմակերպությունում իրականացվել է հարկային ստուգում։ 2025 թվականի հունվարի 15-ին կազմված N3008881 ստուգման ակտի համաձայն՝ արձանագրվել են լրացուցիչ հարկային պարտավորություններ շահութահարկի մասով՝ 20,655,840.0 ՀՀ դրամ և ԱԱՀ մասով՝ 23,028,191.0 ՀՀ դրամ։ Արձանագրված խախտումները վերաբերում են Կազմակերպության 2020 թվականի գործունեությանը, որոնք առաջացել են 2018 թվականի պետական բյուջեից տրամադրված ֆինանսական միջոցներում հարկերի մարման համար գումար նախատեսված չլինելու պատճառով։ Ստուգման արդյունքում արձանագրված լրացուցիչ պարտավորությունների մասով Կազմակերպության լուծարման հանձնաժողովի կողմից 2025 թվականի մարտի 12-ին  Պետական եկամուտների կոմիտեի   հարկային   և  մաքսային  մարմինների բողոքարկման հանձնաժողովին է ներկայացվել դիմում-բողոք։
Նիստի արդյունքում ընդունվել է 2025 թվականի ապրիլի 17-ին N26/9 որոշումը (այսուհետ՝ Որոշում), ըստ որի․ 
Կազմակերպության դիմում-բողոքը բավարարել՝
1․ կատարել Պետական եկամուտների կոմիտեի հարկ վճարողների ընթացիկ հսկողության հարկային տեսչություն-վարչության 2025 թվականի հունվարի 15-ի N300881 ակտի 1-ին կետով առաջադրված պարտավորությունների վերահաշվարկ՝ նվազեցնելով 68,000,000.0 ՀՀ դրամի նկատմամբ շահութահարկի գծով լրացուցիչ առաջադրված պարտավորությունները, 
2․ կատարել Պետական եկամուտների կոմիտեի հարկ վճարողների ընթացիկ հսկողության հարկային տեսչություն-վարչության 2025 թվականի հունվարի 15-ի N300881 ակտի 4-րդ կետով առաջադրված պարտավորությունների վերահաշվարկ՝ նվազեցնելով 68,000,000.0 ՀՀ դրամի նկատմամբ ԱԱՀ-ի գծով լրացուցիչ առաջադրված պարտավորությունները։
Որոշմամբ սահմանված վերահաշվարկի արդյունքում Պետական եկամուտների կոմիտեն իր 2025 թվականի հունիսի 11-ի N/70-5/37549-2025 գրությամբ հայտնել է, որ առաջադրված պարտավորությունից նվազեցվել է 38,591,064.0 ՀՀ դրամ (շահութահարկի գծով՝ 18,277,669.0 ՀՀ դրամ, ԱԱՀ-ի գծով՝ 20,313,395.0 ՀՀ դրամ): Արդյունքում ակտով առաջադրված լրացուցիչ պարտավորությունը կազմում է 5,038,087.0 ՀՀ դրամ (ԱԱՀ-ի գծով՝ 2,659,916.0 ՀՀ դրամ, շահութահարկի գծով՝ 2,378,171.0 ՀՀ դրամ): Միաժամանակ, ս․թ․ դեկտեմբերի 8-ին Կազմակերպության միասնական հաշվին առկա 1,407,942․0 ՀՀ դրամ գումարն Կազմակերպությունն ուղղել է ԱԱՀ-ի և շահութահարկի գծով առկա պարտավորության նվազեցմանը։
2025 թվականի ֆինանսավորման բացակայության պայմաններում անհնար է դարձել Կազմակերպության ԱԱՀ-ի, շահութահարկի և ԴԱՀԿ-ի գծով առկա պարտավորությունների մարման գործընթացի ապահովումը։
Սույն նախագծով տրամադրվելիք 4,200,000․0 ՀՀ դրամ գումարը նախատեսվում է ամբողջությամբ ուղղել Կազմակերպության՝ շահութահարկի և ԱԱՀ-ի գծով պարտավորությունների, տույժերի և տուգանքների, ինչպես նաև բռնագանձման ենթակա գումարի հինգ տոկոսի մարմանը։
 Հաշվարկները ներկայացված են դեպի վեր կլորացված (աճողական կարգով)՝ հաշվի առնելով ԴԱՀԿ-ի գծով վճարումները, օրական ավելացվող տույժ-տուգանքները և այն հանգամանքը, որ դեռևս այս փուլում վերջնական վճարման օրը պարզ չէ։ Լուծարման գործընթացի ավարտից հետո գումարի մնացորդ լինելու դեպքում այն ամբողջությամբ կվերադարձվի ՀՀ պետական բյուջե։ 

	2.
	Իրավական ակտի նախագիծը մշակող պատասխանատու մարմինը

	
	Նախագիծը մշակվել է Էկոնոմիկայի նախարարության կողմից

	3.
	Լրացուցիչ ֆինանսական միջոցների ահրաժեշտության և պետական բյուջեի եկամուտներում և ծախսերում սպասվելիք փոփոխությունների մասին 

	
	Սույն նախագծով նախատեսվում է 2025 թվականի ՀՀ պետական բյուջեի ծախսերի ավելացում՝ 4,200.000 ՀՀ դրամ գումարի չափով․
· 3,630․145․0 ՀՀ դրամ՝ ԱԱՀ և շահութահարկի մասով
· Բռնագանձման ենթակա գումարի (5,035,614․0) հինգ տոկոս-251,781․0 ՀՀ դրամ
· նոր առաջացող տույժեր, տուգանքներ-318,074․0 ՀՀ դրամ

	4.
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	5.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և /կամ այլ ռազմավարություններ

	
	Նախագծի ընդունումը պայմանավորված է Կառավարության 2021 թվականի նոյեմբերի 18-ի N 1902-Լ որոշմամբ հաստատված Հավելված N 1-ի «Կառավարության 2022-2026 թվականների գործունեության ծրագրի կատարումն ապահովող միջոցառումների» ծրագրով Էկոնոմիկայի նախարարությանը վերապահված 4․1 միջոցառման պահանջից:



